
Republika e Kosovës
Republika Kosovo – Republic of Kosovo

Kuvendi – Skupština – Assembly

Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 142/2014

Prishtinë, më 16.4.2014, në orën 12:00

Ndërtesa e Kuvendit, salla S-2
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Shaip Muja, Lutfi Zharku, Hashim Deshishku, Visar Ymeri dhe Myzejene Selmani anëtarë.
Munguan: Fikrim Damka, Sala Berisha-Shala, Ramiz Kelmendi dhe Petar Miletiq.
Pjesëmarrës të tjerë: Burim Ejupi dhe Dardan Abazi - INDEP, Qëndresa Mrasori - KDI; Visar Rushiti dhe Berat Thaçi - GAP; Albana Merja dhe Delfinë Elshani - GLPS. 
Stafi Mbështetës i Komisionit: Armend Ademaj, Besim Haliti dhe Muhamet Morina. 

Mbledhjen e kryesoi: Zenun Pajaziti, kryetar i Komisionit.

Në këtë mbledhje u propozua ky 

Rend i ditës:

1. Miratimi i rendit të ditës;
2. Shqyrtimi i Projektligjit Nr. 04/L-270 për ndryshimin dhe plotësimin e Ligjit për Ndërmarrjet Publike;

3. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës. 
1. Miratimi i rendit të ditës;
Zenun Pajaziti, kryetar, theksoi se stafi e ka shpërnda procesverbalin e mbledhjes së djeshme dhe kërkoi të miratohet nëse nuk ka vërejtje.
Procesverbali i mbledhjes së datës 15.4.2014, u miratua pa vërejtje.
2. Shqyrtimi i Projektligjit Nr.04/L-270 për ndryshimin dhe plotësimin e Ligjit për Ndërmarrjet Publike;
Kryetari Zenun Pajaziti, tha se pas dëgjimit publik që e realizuam sot për Projektligjin për ndryshimin dhe plotësimin e Ligjit për Ndërmarrjet Publike, kemi informata shtese nga Ministria e Zhvillimit Ekonomik dhe “Trepça”, prandaj propozoj që kjo pikë rendit të ditës, të shtyhet për mbledhjen e radhës, dhe të ftohet edhe ministri i Zhvillimit Ekonomik z. Fadil Ismaili, ku kam njoftim edhe nga ai që do të jetë në mbledhje të radhës nëse shtyhet sot për një datë tjetër. 
Visar Ymeri tha  që pajtohet që të jete vetë prezent  edhe ministri MZHE-së në mbledhje të Komisionit dhe mandej të marrim vendim se si do ta procedojmë këtë projektligj sepse sot në dëgjim publik nga zëvendësministri, nuk morëm ndonjë sqarim të saktë se cili është qëllimi i këtij projektligji.
Lutfi Zharku  tha që pajtohet që të kemi kohë shtesë për t’i shqyrtuar çështjet substanciale që  ngritën edhe gjatë dëgjimit të sotëm publik dhe u  pajtua po ashtu të jetë prezent edhe ministri për sqarime shtesë.
Myzejene Selmani propozoi që këtë të premte të ftohet ministri Ismajli në raportim në Komision, në lidhje  me këtë projektligj, që ka për qëllim ndryshimin dhe plotësimin e Ligjit për Ndërmarrjet Publike.
Pas debatit Komisioni nxori këtë

Konkluzion
Shtyhet shqyrtimi i Projektligjit Nr.04/L-270, për ndryshimin dhe plotësimin e Ligjit për Ndërmarrjet Publike, për datën 18 prill 2014, ku do të jetë prezent edhe z.Fadil Ismajli, ministër i Ministrisë për Zhvillim Ekonomik.
3. Të ndryshme.
Çështjet vijuese
Mbledhja përfundoi në orën 12:30.
E përgatiti: 
Njësia për Mbështetjen e Komisionit.                                              Kryetar i Komisionit,
                                                                                                          ----------------------







                                        Zenun Pajaziti                                    

